
Մտից` N 39411-12                                                                                        1/4.5-4/         -12

15.11.2012թ.                                                                                                20.11.2012թ.   
ՀՀ էկոնոմիկայի նախարար 

պարոն Տիգրան Դավթյանին

 Հարգելի նախարար
Ձեր 15.11.2012թ. N 01/12.1.2/6187-12 գրությամբ ներկայացված «Տեղեկատվական տեխնոլոգիաների ոլորտի խթանման ծառայությունների 2013 թվականի ծրագիրը հաստատելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը.

Առաջարկում ենք խմբագրել Նախագծով հաստատվելիք հավելված 1-ի բաժին II-ի 4-րդ կետը (հանելով 3-րդ ենթակետը), քանի որ նույն կետի 7-րդ ենթակետում արդեն իսկ հղում է կատարվում ՀՀ կառավարության 18.06.2012թ. «Հայաստանի Հանրապետության կառավարության ծրագրի մասին» N 730-Ա որոշմանը: Անհրաժեշտ է հանել նաև նույն կետի 4-րդ ենթակետը` հաշվի առնելով այն, որ ՀՀ կառավարության 24.07.2008թ. N 878-Ն որոշման հավելվածով հաստատված միջոցառումների ծրագրով «Տեղեկատվական տեխնոլոգիաների ոլորտի խթանման ծառայությունների 2013թ. ծրագիրը հաստատելու մասին ՀՀ կառավարության որոշման նախագծի մշակում» միջոցառում նախատեսված չէ:

Ին​​​չ վերաբերում է Նախագծի բյուջետային բնագավառում կարգավորման ազդե​ցու​թյան գնա​​հատման եզրակացությանը, ապա հայտնում ենք, որ «Իրավական ակտերի մասին» Հայաս​​​տանի Հանրապետության օրենքի 27.1-րդ հոդվածի և Հայաստանի Հան​րա​պե​​​տության կառա​​​վարության 2009 թվականի սեպտեմբերի 10-ի «Նորմատիվ իրավական ակտերի նախագ​​ծերի բյուջետային բնագավառում կարգավորման ազդեցության գնա​հատ​ման կարգը հաս​​​տատելու մասին» թիվ 1021-Ն որոշման համաձայն, բյուջետային բնա​գա​վա​ռում կար​գա​վոր​​​ման ազդեցության գնահատման ենթակա են միայն Հայաս​տանի Հան​րա​պե​տության կառա​​​վարության այն որոշումների նախագծերը, որոնց մշա​​կումը նախա​տես​ված է Հայաս​տանի Հանրապետության կառավարության գոր​ծու​նեու​թյան տարեկան ծրագրով:

